
শ্ৰীশ্ৰীশঙ্কৰদেৱ-মাধৱদেৱ চৰিত





ৰাজা বোলে আৰো এক জোৰা আছে তাক।

জুৰিবাক শঙ্কৰ লাগয় শুনিবাক॥৩০॥

বুদ্ধি আনুসৰি আমি যিমান পাৰিলো।

আৰ অৰ্থ নাপাওঁ লাগ সিমান জুৰিলো॥

হেন শুনি ৰাজা বোলে জানিলোহেোঁ আমি।

জুৰিবাক পাৰা কি নপাৰা আৰ তুমি॥৩১॥

আঠ জোৰা নলাগে অধিক পাৰা তুমি।

ভাল ভাল সকলো কথাক বুজোঁ আমি॥

এহি বুলি সোণাৰ পাকৰা দিয়া এক।

শঙ্কৰদেৱক ৰাজা দগলা দিলেক॥৩২॥

আনো নানাবিধ বটা দিল বহুতৰ।

সাকুত স্বভাৱে বোলে শুনিয়ো শঙ্কৰ॥

নিতে আগবেলা মোৰ থানক আসিবা।

বন্ধুৰ থানত পাছ বেলাত থাকিবা॥৩৩॥

এহি বুলি শঙ্কৰদেৱক পঠাই দিল।

পথত যাহান্তে লাগ ব্ৰাহ্মণে ধৰিল॥

আমাসাৰ জীবিকা ৰাজাত কহি পুনু।

ভয় ভৈল শঙ্কৰে বিৰোধ কৰে যুনু॥৩৪॥







—ব্ৰাহ্মণৰ ক্ষমা ভিক্ষা—






এহি বুলি শঙ্কৰৰ আগত ব্ৰাহ্মণ।

দুই হাতে লগুণ ধৰি বলিলা বচন॥

শুনিয়ো শঙ্কৰ বোলো ব্ৰাহ্মণ সকল।

